
Մ-6, ՎԱՆԱՁՈՐ - ԱԼԱՎԵՐԴԻ - ՎՐԱՍՏԱՆԻ ՍԱՀՄԱՆ ՄԻՋՊԵՏԱԿԱՆ ՆՇԱՆԱԿՈՒԹՅԱՆ ԱՎՏՈՄՈԲԻԼԱՅԻՆ ՃԱՆԱՊԱՐՀԻ ՎԵՐԱԿԱՆԳՆՄԱՆ ԵՎ ԲԱՐԵԼԱՎՄԱՆ ԾՐԱԳՐԻ ՇՐՋԱՆԱԿՆԵՐՈՒՄ ՈՐՈՇ ՏԱՐԱԾՔՆԵՐԻ, ԳՈՒՅՔԱՅԻՆ ԻՐԱՎՈՒՆՔԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ

Ղեկավարվելով «Հասարակության և պետության կարիքների համար սեփականության օտարման մասին» Հայաստանի Հանրապետության օրենքի, 4-րդ հոդվածի 1-ին մասի դ կետի և 2-րդ մասի «զ» կետի, ինչպես նաև 7-րդ հոդվածով՝ Հայաստանի Հանրապետության կառավարությունը որոշում է. 
1.  Սույն որոշման 2-րդ կետի 2-րդ ենթակետում ընդգրկված՝ Ծրագրի օտարման գոտում գտնվող տարածքների և առկա գույքային իրավունքների (այսուհետ՝ օտարվող սեփականություն) նկատմամբ ճանաչել բացառիկ` գերակա հանրային շահ` հետևյալ հիմնավորումներով.
1) Ծրագրի շրջանակներում Մ-6, Վանաձոր- Ալավերդի- Վրաստանի սահման  միջպետական նշանակության ավտոմոբիլային ճանապարհի  կմ 0+000 – կմ 38 + 450  և կմ 38+450 – կմ 90+191  հատվածների (այսուհետ՝ ճանապարհ) վերակառուցման աշխատանքների իրականացման շահը գերակայում է օտարվող սեփականության սեփականատերերի, այլ  գույքային իրավունքներ ունեցող անձանց շահերից, քանի որ Ծրագրի իրականացման արդյունքում կապահովվի Ծրագրում ընդգրկված համայնքների բնակչության կողմից շուկաներից և ծառայություններից երկարաժամկետ կտրվածքով օգտվելու հնարավորությունը, կնվազեն փոխադրումների ծախսերը, կստեղծվի բարելավված ճանապարհածածկով, անվտանգության ապահովման միջոցներով, կլիմայի փոփոխությանը հարմարվելու միջոցառումներով լայնացված ճանապարհ, վերակառուցված թունելներ և հիմնանորոգված  կամուրջներ: Վերակառուցված ճանապարհը կնպաստի Հայաստանի Հանրապետության Լոռու և Տավուշի մարզերում տուրիզմի զարգացմանը: 
2) Ծրագրի արդյունավետ իրականացումը չի կարող ապահովվել առանց օտարվող սեփականության օտարման, քանի որ դրանք գտնվում են վերակառուցվող ճանապարհի օտարման գոտում և անհնար է ապահովել ճանապարհի վերակառուցումն ու ճանապարհի համար կենսական նշանակություն ունեցող մյուս պայմաններն ` առանց ազդակիր տարածքների, գույքային իրավունքների օտարման.
3) օտարվող սեփականության նկատմամբ ճանաչված բացառիկ` գերակա հանրային շահը չհիմնավորված վնաս չի պատճառում օտարվող սեփականության  սեփականատերերին և գույքային իրավունքներ ունեցող անձանց:
2. Հաստատել`
1) Մ-6, Վանաձոր  - Ալավերդի - Վրաստանի սահման  միջպետական նշաակության ավտոմոբիլային ճանապարհի  կմ 0+000– կմ 38 + 450 և կմ 38+450 – կմ 90 + 191 ճանապարհահատվածների վերակառուցումն ապահովելու նպատակով  բացառիկ՝ գերակա հանրային շահ ճանաչված տարածքների և գույքային իրավունքների ցանկը ՝ համաձայն N 1 հավելվածի:
2)Մ -6, Վանաձոր  - Ալավերդի - Վրաստանի սահման  միջպետական նշաակության ավտոմոբիլային ճանապարհի  կմ 0+000 – կմ 38 + 450 և կմ 38+450 – կմ 90 + 191 ճանապարհահատվածի վերակառուցումն ապահովելու նպատակով բացառիկ` գերակա հանրային շահ ճանաչված տարածքների օտարման գոտին՝  համաձայն N 2 հավելվածի:
3.  Սահմանել, որ`
1) բացառիկ` գերակա հանրային շահ ճանաչված օտարվող սեփականության  ձեռքբերողը Հայաստանի Հանրապետությունն է, որի անունից հանդես է գալիս «Տրանսպորտային ծրագրերի իրականացման կազմակերպություն» պետական ոչ առևտրային կազմակերպությունը.
2) օտարվող սեփականության օտարման գործառույթների իրականացումը համակարգող և պատասխանատու պետական լիազոր մարմինը Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությունն է.
3) բացառիկ` գերակա հանրային շահ ճանաչված օտարվող սեփականության և դրանցում առկա օբյեկտների, բարելավումների նկարագրության արձանագրության կազմման աշխատանքներն իրականացվում են Հայաստանի Հանրապետության կառավարության 2010 թվականի սեպտեմբերի 16-ի N 1275-Ն որոշմամբ սահմանված կարգով և նույն որոշմամբ հաստատված՝ հասարակության և պետության կարիքների համար օտարվող սեփականության (հողամասի, շենքերի, շինությունների և առկա բարելավումների) նկարագրության արձանագրության ձևով: 
4) օտարվող սեփականության օտարման գործընթացը սկսելու վերջնաժամկետը 2018 թվականի դեկտեմբերի 31-ն է.
5)  սույն որոշման շրջանակներում օտարվող սեփականության դիմաց տրամադրվող փոխհատուցումը և Ծրագրի այլ ազդեցությունների համար վերականգնման օժանդակության տրամադրումն իրականացվում է Հայաստանի Հանրապետության կառավարության 2010 թվականի սեպտեմբերի 16-ի N 1274-Ն որոշմամբ հաստատված «Հողերի օտարման և տարաբնակեցման շրջանակը և դրա փոխհատուցման սկզբունքները» վերտառությամբ 3-րդ հավելվածի պահանջներին համապատասխան. 
5. Հիմք ընդունելով «Հասարակության և պետության կարիքների համար սեփականության օտարման մասին» Հայաստանի Հանրապետության օրենքի 7-րդ հոդվածի 5-րդ մասի պահանջը՝  «Տրանսպորտային ծրագրերի իրականացման կազմակերպություն»  պետական ոչ առևտրային կազմակերպության գլխավոր տնօրենին` սույն որոշումն ուժի մեջ մտնելուն հաջորդող 7 օրվա ընթացքում ապահովել սույն որոշման պատշաճ ձևով ուղարկումը օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց:
6. Սույն որոշմամբ սահմանված կարգով բացառիկ` գերակա հանրային շահ ճանաչված սեփականության նկատմամբ սույն որոշումից ծագող սահմանափակումները ենթակա են պետական գրանցման՝ ՀՀ օրենսդրությմաբ սահմանված կարգով ու ժամկետներում՝ սույն որոշմամբ սահմանված ձեռքբերողի միջոցների հաշվին։

7. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
	

ՏԵՂԵԿԱՆՔ - ՀԻՄՆԱՎՈՐՈՒՄ
Հայաստանի Հանրապետության կառավարության «Մ-6, Վանաձոր - Ալավերդի - Վրաստանի սահման  միջպետական նշանակության ավտոմոբիլային ճանապարհի վերականգնման և բարելավման ծրագրի շրջանակներում որոշ տարածքների, գույքային իրավունքի նկատմամբ բացառիկ` գերակա հանրային շահ ճանաչելու մասին» որոշման նախագծի ընդունման մասին

Իրավական ակտի ընդունման անհրաժեշտությունը
	Իրավական ակտի ընդունումը պայմանավորված է Մ-6, Վանաձոր  - Ալավերդի - Վրաստանի սահման  միջպետական նշանակության ընդհանուր օգտագործման պետական ավտոմոբիլային ճանապարհի վերականգնման և բարելավման ծրագրի իրականացման համար անհրաժեշտ հողամասերը, գույքային իրավունքները բացառիկ՝ գերակա հանրային շահ ճանաչելու անհրաժեշտությամբ.
 Ընթացիկ իրավիճակը և խնդիրները
Եվրոպական ներդրումային բանկի (ԵՆԲ) և Ասիական զարգացման բանկի (ԱԶԲ) համատեղ ֆինանսավորմամբ իրականացվում է Մ-6, Վանաձոր  - Ալավերդի - Վրաստանի սահման  միջպետական նշանակության ընդհանուր օգտագործման պետական ավտոմոբիլային ճանապարհի վերականգնման և բարելավման ծրագիր (այսուհետև՝ Ծրագիր), որի նպատակն է վերակառուցել և արդիականացնել Հայաստանի Հանրապետությունը Վրաստանի հետ կապող Վանաձոր - Ալավերդի - Վրաստանի սահման շուրջ 90 կմ ընդհանուր երկարությամբ հիմնական տարանցիկ մայրուղին: ԵՆԲ կողմից ֆինանսավորվում է ճանապարհի  կմ 0+000 – կմ 38+450 հատվածը, իսկ Ասիական զարգացման բանկի կողմից՝ ճանապարհի  կմ 38+450 – կմ 90+191  հատվածը: 
Եվրոպական Ներդրումային Բանկի և Հայաստանի Հանրապետության միջև 2016թ հունվարի 26-ին Երևանում և հունվարի 29-ին՝ Լյուքսեմբուրգում ստորագրվել է «Հայաստան Մ6 միջպետական ճանապարհ» ֆինանսական պայմանագիրը, որի շրջանակներում ԵՆԲ տրամադրել է 51 մլն ԵՎՐՈ գումարի չափով վարկ: Հայաստանի Հանրապետության ու Ասիական զարգացման բանկի միջև 2016թ նոյեմբերի 9-ին ստորագրված վարկային համաձայնագրով  ԱԶԲ Ծրագրի իրականացման նպատակով  տրամադրել է  վարկ 44,037,000 ԵՎՐՈ գումարի չափով:
Նախագծող ընկերության կողմից մշակվել է ճանապարհի վերակառուցման նախագիծը: Նախագծի համաձայն` ճանապարհի առանձին հատվածներում նախատեսվում է իրականացնել ճանապարհի օտարման շերտի  որոշակի լայնացումներ: ԱԶԲ կողմից վարձված փորձագետների կողմից ուսումնասիրվել են  ճանապարհի կմ 0+000 – կմ 38+450 և կմ 38+450 – կմ 90+191  հատվածների նախագծային լուծումները, ինչի արդյունքում պարզվել է, որ առկա են որոշ հողամասեր, պետական սեփականություն հանդիսացող հողամասերի վրա սերվիտուտի իրավունքներ, որոնք գտնվում  են վերակառուցվող ճանապարհի օտարման գոտու սահմաններում և շինարարական աշխատանքների իրականացումն անհնարին է առանց տվյալ  հողամասերի, դրա վրա առկա անշարժ գույքի և որոշ պետական սեփականություն հանդիսացող հողամասերի նկատմամբ սերվիտուտի իրավունքի օտարման։
Վերոգրյալից ելնելով, առաջարկվում է  բացառիկ՝ գերակա հանրային շահ ճանաչել Ծրագրի իրականացման համար անհրաժեշտ հողամասերը, գույքային իրավունքները:  
 
Ակնկալվող արդյունքը
ՀՀ կառավարության որոշման ընդունման արդյունքում հնարավոր կլինի ապահովել Հայաստանի Հանրապետության ու Եվրոպական Ներդրումային Բանկի միջև 2016թ. հունվարի 26-ին Երևանում և 2016թ. հունվարի 29-ին Լյուքսեմբուրգում ստորագրված ֆինանսական պայմանագրի, Հայաստանի Հանրապետության ու Ասիական զարգացման բանկի միջև 2016թ. նոյեմբերի 9-ին ստորագրված վարկային համաձայնագրի և Մ-6, Վանաձոր - Ալավերդի - Վրաստանի սահման  միջպետական  ճանապարհի վերականգնման և բարելավման ծրագրի արդյունավետ և ժամանակին իրականացումը:






























Տ Ե Ղ Ե Կ Ա Ն Ք
Հայաստանի Հանրապետության կառավարության «Մ-6, Վանաձոր - Ալավերդի - Վրաստանի սահման  միջպետական  ճանապարհի վերականգնման և բարելավման ծրագրի որոշ տարածքների և գույքային իրավունքի նկատմամբ բացառիկ` գերակա հանրային շահ ճանաչելու մասին»   նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Սույն որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 

Ց Ա Ն Կ
 Հայաստանի Հանրապետության կառավարության «Մ-6, Վանաձոր - Ալավերդի - Վրաստանի սահման  միջպետական  ճանապարհի վերականգնման և բարելավման ծրագրի որոշ տարածքների և գույքային իրավունքի նկատմամբ բացառիկ` գերակա հանրային շահ ճանաչելու մասին» որոշման նախագծի հեղինակների
	Սույն որոշման նախագիծը մշակվել է ՀՀ տրանսպորտի, կապի և տեղեկատվական տեխնոլոգիաների նախարարության և «Տրանսպորտային ծրագրերի իրականացման կազմակերպություն» ՊՈԱԿ-ի կողմից:
Տ Ե Ղ Ե Կ Ա Ն Ք
Հայաստանի Հանրապետության կառավարության «Մ-6, Վանաձոր - Ալավերդի - Վրաստանի սահման  միջպետական  ճանապարհի վերականգնման և բարելավման ծրագրի որոշ տարածքների և գույքային իրավունքի նկատմամբ բացառիկ` գերակա հանրային շահ ճանաչելու մասին»  որոշման նախագծի ընդունման կապակցությամբ պետական բյուջեում ծախսերի  և եկամուտների ավելացման կամ նվազեցման մասին

Սույն որոշման նախագծի ընդունումը պահանջում է սեփականության օտարման բյուջեի ֆինանսավորում, որը Ծրագրի շրջանակներում կնքված վարկային համաձայնագրերի պահանջների համաձայն :հանդիսանում է Հայաստանի Հանրապետության պարտավորությունը: Սեփականության օտարման բյուջեի ֆինանսավորումը նախատեսված է Հայաստանի Հանրապետության 2017 թվականի պետական բյուջեում,  ուստի որոշման ընդունումը Հայաստանի Հանրապետության 2017 թվականի պետական բյուջեի համար լրացուցիչ ծախսեր չի առաջացնում: 

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության «Մ-6, Վանաձոր - Ալավերդի - Վրաստանի սահման  միջպետական  ճանապարհի վերականգնման և բարելավման ծրագրի շրջանակներում որոշ տարածքների և գույքային իրավունքի նկատմամբ բացառիկ` գերակա հանրային շահ ճանաչելու մասին»  որոշման նախագիծը
[bookmark: _GoBack]Սույն որոշման նախագիծը մշակվել է «Իրավական ակտերի մասին» և «Հասարակության և պետության կարիքների համար սեփականության օտարման մասին» ՀՀ օրենքների պահանջներին համապատասխան: 
